
 

 

 

Veðurstofa Íslands hefur farið yfir tillögu MAST að rekstrarleyfi FE-1135a/ FE-1135b og fylgigögn hennar 

og veitir eftirfarandi umsögn: 

 

Staðbundið hættumat vegna ofanflóða: 

Að beiðni Verkís vann Veðurstofa Íslands frummat á snjóflóðahættu í Sörlastaðavík, Skálanesbót og 

Selstaðavík dags. 19. október 2021 og vísað er til þess í umhverfismatsskýrslu. 

Frummatið var miðað við innsend gögn um staðsetningu sjókvíanna innan nýtingareita en ekki 

nýtingareitanna1 í heild sinni sem miðað er við í tillögu MAST að rekstrarleyfum FE-1135a/FE-1135b. Ekki 

var gert sérstakt hættumat fyrir akkerisfestingar. 

Í frummatinu kemur fram að ef litið er á kvíarnar sem atvinnusvæði þurfi þær að vera neðan B-línu (sbr. 11. 

og 16. gr. reglugerðar nr. 505/2000). 

Kvíarnar í Sörlastaðavík og Skálanesbót uppfylltu það skilyrði að vera neðan B - línu, eins og þær voru 

staðsettar innan nýtingareita í innsendum gögnum, en kvíarnar í Selstaðavík stóðust ekki þetta viðmið. 

Að beiðni Kaldvíkur hf. (dags.23. janúar 2023) vann Veðurstofan staðbundið hættumat, dags. 14.06.2023 

vegna fyrirhugaðra sjókvía í Selstaðavík. Staðbundna hættumatið fylgir tillögu MAST um rekstrarleyfi. 

Veðurstofan vann staðbundna hættumatið á grundvelli reglugerðar nr. 505 frá 2000 og var þar miðað við 

innsend gögn um staðsetningu sjókvíanna en ekki nýtingarreitinn í heild sinni sem miðað er við í tillögu 

MAST að rekstrarleyfum FE-1135a/FE-1135b. Ekki var gert sérstakt hættumat fyrir akkerisfestingar. 

Niðurstaða hættumatsins var sú að sjókvíarnar eru utan B-svæðis og standist því ofanflóðahættumat fyrir 

atvinnusvæði. 

Hvorki í frummatinu fyrir svæðin öll né í staðbundna hættumatinu fyrir Selstaðavík var ofanflóðahætta á 

nýtingarreitunum í heild sinni metin. Veðurstofa Íslands telur mikilvægt að í rekstrarleyfi séu skilyrði um að 

sjókvíaeldisstöðvar séu utan B línu ef litið er á sjókvíarnar sem atvinnusvæði. Því telur Veðurstofan rétt að 

hættumat verði endurskoðað fyrir sjókvíar í Selstaðavík og Sörlastaðavík ef vikið verður frá staðsetningu 

sjókvía eins og þær voru í innsendum gögnum til Veðurstofunnar og hefur tilkynnt Kaldvík hf. um það. 

1 Í samræmi við strandsvæðisskipulag Austfjarða, reitir SN1, SN2 og SN3.  

Staðbundið hættumat Veðurstofunnar er ekki mat á mögulegri hættu á slysasleppingum vegna ofanflóða eins 

og krafa er um í skipulagsákvæði SN2, Selstaðavík í Standsvæðaskipulagi Austfjarða en samkvæmt því þarf 

að liggja fyrir nánara mat á hættu á ofanflóðum og þannig mögulegri hættu á slysasleppingum vegna 

ofanflóða. 

 

Umhverfismat: 

Í staðbundnu hættumati sem Veðurstofan vinnur á grundvelli laga nr. 49/1997 og reglugerðar 505/2000 er 

verið að meta hættu sem lífi fólks er búin vegna ofanflóða. Reiknuð er staðaráhætta fyrir sjókvíarnar þar 

sem þær voru dregnar upp í innsendum gögnum en ekki fyrir önnur mannvirki eða akkerisfestingar. 

Staðaráhætta er árlegar dánarlíkur einstaklings af völdum ofanflóða ef dvalið er öllum stundum í óstyrktu 

einbýlishúsi. 

Ekki hafa verið sett viðmið um hættumat vegna ofanflóða fyrir mannvirki í sjó og á Veðurstofunni hefur 

ekki verið gert sérstakt hættumat fyrir akkerisfestingar eða mat á áhrifum ofanflóða á umhverfið eins og 

bent er á í umhverfismati. Þá hefur ekki verið lagt mat á lagnaðarís eða aðra náttúruvá hjá Veðurstofu Íslands 

en ekki var leitað umsagnar hjá stofnuninni. 

Veðurstofa Íslands tekur undir tillögur Skipulagsstofnunar, sem settar eru fram í áliti stofnunarinnar um mat 

á umhverfisáhrifum, að í rekstrarleyfi þurfi að setja skilyrði um viðbragðsáætlun fyrir náttúruvá. 

 

 

 

Virðingarfyllst,  

fh. Veðurstofu Íslands 

 

 

 

Hildigunnur H. H. Thorsteinsson  

forstjóri 


